
Дел 1: Почетна проценка на влијанието на регулативата и планирање на работата
(забелешка: овој дел е јавен и ќе се објави во Единствениот електронскиот регистар на прописи)
А. Почетна проценка на влијанието на регулативата
1. Кои се главните проблеми? 

Поради тоа што во правниот промет постојат два подзаконски акти-методологии за утврдување на пазарната вредност на недвижниот имот и тоа: Методологијата за процена на пазарната вредност на недвижен имот донесена од страна на министерството за транспорт и врски согласно Законот за процена и Mетодологијата за утврдување на пазарната вредност на недвижен имот донесена согласно Законот за даноците на имот  од страна на Владата на Република Македонија, се јавуваат проблеми во практичното работење на единиците на локалната самоуправа. Имено, лицата-проценувачи со положен стручен испит, а кои се вработени во општините, се соочуваат со прашањето врз основа на која од двете методологии треба да вршат проценка/ утврдување на пазарната вредност на недвижниот имот.

Исто така, постојниот начин на утврдување на пазарната вредност на недвижниот имот, во пракса, при продажба на градежно неизградено земјиште доведува до утврдување на нереална пазарна вредност која се разликува од пазарната вредност ( повисока е или пониска) која се постигнува на јавните наддавања спроведени од стран а на државните органи и единиците на локалната самоуправа.
Обврската за плаќање на данок на промет на недвижности за стекнатиот имот врз основа на наплата на побарување во стечајната постапка претставува дополнително оптоварување за државните органи, покрај високите трошоци за одржување и чување на имотот
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Со Предлогот на Законот за изменување и дополнување на Законот за даноците на имот се предлага процената на пазарната вредност на недвижниот имот да се врши согласно Методологијата за процена на пазарната вредност на недвижен имот донесена од страна на министерството за транспорт и врски согласно Законот за процена.
Со предложеното изменување и дополнување на Законот за даноците на имот се пропишува  ослободување, односно нема да постои обврска за плаќање на данок на промет при пренос на правото на сопственост на недвижноста кога  државните органи се стекнуваат со истата по основ на наплата на побарувања од фирми во стечај како и даночно ослободување во постапка на конфискација на имот. Исто така се формира и даночна основа за данок на промет на градежно неизградено земјиште при реализирана продажба, во постапка за јавно наддавање спроведена од државни органи и единиците на локалната самоуправа, однос се пропишува таа да претставува продажната цена  постигната во постапката на јавното наддавање.  
3. Кои се засегнатите страни кои ќе бидат вклучени во процесот на проценка на влијанието на регулативата?
Измените на Законот за даноците на имот ќе бидат подготвени во соработка и консултација со  Секторот за второстепена управна постапка, управни и други судски спорови при Министерството за финанси и Град Скопје.
Б. Планирање на потребната работа за проценка на влијанието на регулативата

1. Кои информации и податоци се веќе достапни?

2. Кои дополнителни информации и податоци треба да се соберат? 
Не се потребни дополнителни информации.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
        Иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат? Не.
В. Временска рамка
1. Кога ќе почнат активностите за проценка на влијанијата на регулативата?                Активностите околу проценката на влијанието на регулативата ќе отпочнат во текот на месец  август   2013 година.

Ако се планира вклучување на надворешни консултанти (на пример за 
аналитичките студии, собирање информации итн.), која е временската рамка 
предвидена за процесот на набавка и договарање?               Не.
2. Кога предлог законот и проценката на влијанието на регулативата ќе бидат донесени до Генералниот секретаријат?  август 2013 година. 
Г. Ресурси
1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот?
Проценката на влијанието на регулативата и финализирањето на Предлогот на законот ќе се изврши од страна на вработените во Министерството за финансии. 
